
Møteprotokoll 

 

Utval:  Jostedalsbreen nasjonalparkstyre 

Møtestad:  Jostedalsbreen nasjonalparksenter, Oppstryn 

Dato:   12.12.2014 

Tidspunkt:  10:00 

 

 

Følgjande faste medlemmar møtte: 

Namn     Funksjon 

Ivar Kvalen    Styreleiar 

Sven Flo    Nestleiar 

Gunnvor A. Sunde   Medlem 

Oddmund Klakegg   Medlem 

Eline Orheim    Medlem 

 

Følgjande medlemmar meldte forfall: 

Namn     Funksjon 

Karen Marie Hjelmeseter  Medlem 

Olve Grotle    Medlem 

Einar Målsnes   Medlem 

Nils P. Støyva   Vara 

Turid Vallestad   Vara 

Kari Bolstad    Vara 

 

Frå administrasjonen møtte: 

Namn     Stilling 

Anne Rudsengen   Statens naturoppsyn Jostedalsbreen 

Christian E. Pettersen  Nasjonalparkforvaltar/sekretær 

 

 

Underskrift: 

Vi stadfestar med underskriftene våre at det som er ført på dei sidene vi har signert i 

møteboka, er i samsvar med det som vart vedteke på møtet. 

ST 21/14 Godkjenning av innkalling og dagsorden 

Saksprotokoll i Jostedalsbreen nasjonalparkstyre - 12.12.2014 

 

Handsaming i møte 

Ingen merknadar til innkalling og dagsorden. 

  



ST 22/14 Val av to styremedlemmer til å skrive under protokoll  

Saksprotokoll i Jostedalsbreen nasjonalparkstyre - 12.12.2014 

 

Handsaming i møte 

Ivar Kvalen føreslo Eline Orheim og Sven Flo til å underskrive protokollen. 

 

Vedtak 

Eline Orheim og Sven Flo vart valt til å skrive under protokollen frå dette møtet. 

Dei stadfestar då per e-post om dei godkjenner protokollen eller ikkje, og e-postane vert 

lagra i sakshandsamingssystemet ePhorte. Møteleiar Ivar Kvalen må også skrive under. 

Samrøystes vedteke. 

  



ST 23/14 Orienteringar 

Saksprotokoll i Jostedalsbreen nasjonalparkstyre - 12.12.2014 

 

SNO sin årsrapport 

Anne Rudsengen la fram årsrapporten for 2013 og fortalte om det store spennet i aktivitetar 

som oppsynet har vore involvert i, både i og utanfor nasjonalparken. Rapporten vart delt ut 

på møtet, men vil også bli lagt ut på heimesida  til styret. To utfyllande rapporter vart også 

presentert, ein på arbeidet i Kamperhamrane og ein på stien til Flatbrehytta. Styret gav gode 

tilbakemeldingar på alt arbeidet som har vore utført. 

Referat frå møte med fagleg rådgjevande utval 

Jostedalsbreen nasjonalparkstyre sitt fagleg rådgjevande utval (FRU) hadde møte i 

Stardalen den 27. oktober, og styret fekk framlagt referatet i si heilskap under styremøtet. 

Styret melde frå til forvaltar at dei ønskjer at heile styret skal delta på neste møte med FRU. 

Status for forvaltningsplanarbeidet 

Oppstartsfasen er gjennomført, men sjølve skrivearbeidet har ikkje kome i gang. 

Forhåpentlegvis vert det tid til å gå i gang med dette på nyåret.  

Presentasjon av rapport frå Utmarksressurs 

Forvaltaren presenterte rapporten «Kartlegging av kulturminne og landbruks- og 

turismerelatert næring inne i, og i randsona av Jostedalsbreen nasjonalpark». Rapporten vert 

lagt ut på heimesida til nasjonalparkstyret 

Nytt elektronisk system for innlevering av reiserekningar og honorarskjema 

Systemet gjer at forvaltaren ikkje lenger behøver å handsame reiserekningar og 

honorarskjema, og i staden kan nytte denne tida på andre oppgåver. Styret vert presentert 

for systemet på neste styremøte med fysisk oppmøte. 

Søknad om oppføring av sikringsbu ved Skålatårnet 

Forvaltaren orienterte om byggesøknad frå Bergen og Hordaland turlag. Søknaden gjeld 

oppføring av sikringshytte ved Skålatårnet. Søknaden vart lagt fram som ein orienteringssak 

fordi det ikkje vart tid til å handsame saka før møtet. 

 

Under orienteringa vart det klart at styret ønskjer eit møte med turlaget før søknaden vert 

handsama. Årsaka til dette er at styret meiner at viktige innspel frå dialogmøtet 4. september 

2014 ikkje er fanga opp i tilstrekkeleg grad i søknaden. Det er i hovudsak utforminga og 

plasseringa av bygget som vert framheva som problematisk. Det vart samstundes 

understreka at styret er positive til oppføring av sikringsbu ved Skålatårnet, og at dei vil 

forsøke å bidra i vidare planlegging.  

 

Ivaretaking av sel på Erdalssetra 

Forvaltaren orienterte om motteke førespurnad der nasjonalparkstyret vert oppmoda om å 

engasjere seg i ivaretakinga av sel på Erdalssetra, og bad om å verte opplyst om styret si 

innstilling til dette.  

Styret gjorde det klart at dei er positive til at nasjonalparken kan leggje til rette for at setrene 

innanfor nasjonalparken vert ivaretatt.  



ST 24/14 Jostedalsbreen nasjonalparkstyre - tiltaksplan for 2015  

Saksprotokoll i Jostedalsbreen nasjonalparkstyre - 12.12.2014 

 

Innstilling frå forvaltaren 

Saka vart lagt fram utan innstilling, men med eit utkast til diskusjon. 

Handsaming i møte 

Styret fekk framlagt følgjande skjema på styremøtet. Kvart enkelt innspel/tiltak i planen, samt 

prioriteringsrekkefølgja vart vurdert av styret. Fleire styremedlemer stilte spørsmål ved om 

innspelet frå Bødalen sameige skulle vere med i tiltaksplanen til nasjonalparken, og det vart 

teken ut av den vedtekne tiltaksplanen. Også innspelet frå nasjonalparksenteret i Oppstryn 

vart gjenstand for diskusjon, og det vart konkludert med at tiltaket kan vere med i planen 

under føresetnad av at Miljødirektoratet kan bekrefte at det fell innanfor postføremålet. Når 

det gjeld fjerning av gran i Sunndalen vart dette tatt ut av planen av di forvaltaren ikkje har 

kome langt nok i planlegginga av tiltaket. Det skal i staden vere eit mål å få tiltaket inn i 

planen neste år. Av planane i innspelet frå Setrevegen i Erdal vart stiarbeidet tatt med i 

tiltaksplanen, mens vegvedlikehaldet vart teken ut. 

 



 

  



 
 



 

Vedtak 

Tiltaksplanen for Jostedalsbreen nasjonalpark, slik den ser ut i skjemaet under, vart 

samrøystes vedteken. Tiltaket spelt inn av nasjonalparksenteret i Oppstryn vert fjerna frå 

planen dersom Miljødirektoratet ikkje kan bekrefte at det ligg innanfor postføremålet.  



 



 



ST 25/14 Jostedalsbreen nasjonalparkstyre - bestillingsdialogen for 2015 (A og 

B-skjema)  

Saksprotokoll i Jostedalsbreen nasjonalparkstyre - 12.12.2014 

 

Handsaming i møte 

Styret sluttar seg til prioriteringane som er gjort i framlagte A og B-skjema. 

 


